
Azalpenak 

Erdaratiko lokailuak eta egiturak

Landuko dittugunak:

Nik nahi dot mailukizkoa ≠ Nik nahi dot de fresa 
Entzuten diren akats batzuk eta zuzentzeko proposamenak
· Nik nahi dot de fresa ( Nik nahi dot mailukizkoa

Janarien osagaiak adierazteko bide bat baino gehiago erabiltzen da euskaraz. Azterketa

sakona eskatuko luke, eta ez gara hemen horretan sartuko. Besterik barik, esango dugu era honetako baliabideak ikusten direla gehien: hitz-elkarketa, -zko atzizkia, –ren atzizkia, -
dun atzizkia. Bakoitzaren erabilera guztiz zehatz finkatzea ez da erraza. Hala ere, zenbait

azalpen orokor ematen ausartuko gara:

• Hitz-elkarketa. Kasu gehientsuenetan erabil liteke eta, ahal denetan, bultzatu

beharrekoa da: tortilla bokadillua, patata puria, tomate saltsia, whiski tarta...

• -zko. Jakia zerezkoa edo zerez egindakoa den adieraziko luke: bainillazko jogurra,

ardi-esnezko gaztaia, artirinezko ogia...

Galdera egiterakoan, berriz hainbat aukera izango genituzke.

• Zer + jakia: Zer jogur nahi dozu zuk?. Formarik erabiliena hauxe izango da seguruena.

• Zerezkoa..?: Zerezkua da gaztai hau?

• Zegaz egindakoa?: Zegaz egindakoa da ogi hau?

Batuko hiztegietan (Sarasolaren Euskal Hiztegian, adibidez) agertzen dira urdaiazpikozko

bokadillua, zerezko bokadillua eta horrelako adibideak baina gure inguruan ez dute tradizioriketa horien ordez, beste baliabide batzuk erabili izan dira:

• Urdaiazpiko bokadillua (Hitz elkarketa)

• Zer bokadillo nahi dozu? (Zer + jakia)

Egia da, hala ere, baliabide horiek ere badituztela beren mugak eta gure inguruko hiztun

onek ere erabiltzen dutela, adibidez, zeren kasua:

• Bokadillua, zerena nahi dozu?

• -ren. Hainbat jakiren osagaia, edukia, edo jatorria adierazteko erabiltzen da:

baba beltzen puria, eguerdiko leken saldia... Era berean, goian esan bezala,

gure artean normalak –eta, nire ustez, onartzekoak– dira bokadillo, tortilla eta

antzeko berbekiko erabilerak ere: Tortillak dauzkatzue berakatz berdiena,

perretxikuena…

• -dun. Jakiak zer osagai (normalean bigarren mailako osagaia) duen adierazteko

erabiltzen da: txokolate almendraduna, yogur mahaspasaduna...

Iturria:

